Информатика пәні мен оның мәселелері
Информатика пәні келесідей ұғымдарды қарастырады:
•    есептеу техникасы құралдарының аппараттық жасақтамасы;
•    есептеу техникасы кұралдарының программалық жасақтамасы;
•    аппараттық және программалық жасақтамалардың өзара әсерлесу құралдары;
• аппаратық және программалық құралдармен адамның өзара әсерлесу құралдары.
Аппараттық және программалық кұралдармен адамның өзара қарым-қатынасының әдістері мен құралдарын қолданушы интерфейсі деп атайды.
Информатиканың негізгі мәселесі - есептеу техникасының аппараттық және программалық құралдарымен жұмыс істеу тәсілдерін жүйелеу болып табылады.
Бүгінгі таңда информатиканың негізгі мәселелерінін құрамына келесі бағыттарды жатқызуға болады:
•    есептеу жүйелерінің архитектурасы (мәліметтерді автоматты түрде өңдеуге арналған жүйелерді құрудың тәсілдері мен әдістері);
•    есептеу жүйелерінің интерфейсі (аппараттық және программалық жасақтаманы басқару тәсілдері мен әдістері); 
•   программалау (компьютерлік программаларды даярлау әдістері);
•    мәліметтерді түрлендіру;
•    ақпаратты қорғау;
•   автоматтандыру;
•  стандарттау   (әр   түрлі   есептеу   техникасы   құралдарына   сәйкес аппараттық және программалық құралдар арасындағы, мәліметтердің берілу пішімі арасындағы үйлесімдікті қамтамасыз ету).

1. Информатика пәні қандай ұғымдарды қарастырады?

2. Информатиканың негізгі мәселесі қандай?
3. Бүгінгі таңда информатиканың негізгі мәселелерінін құрамына қандай бағыттарды жатқызуға болады?
Информатика — есептеу техникасы құралдарының көмегімен мәліметтерді қабылдау, құру, сақтау, турлендіру, өңдеу және жеткізу тәсілдерін жүйеге келтіретін жаңа техникалық ғылыми пән.
Интерфейс – жүйе элементтері аралық әрекеттестік әдістерінің және құралдардың жиынтығы.
